
Endringsvedtak - dispensasjon - gbnr 45/7  

Delegasjonssak nr.: 267/2019 
 
Administrativt vedtak.  Saknr: 267/2019 
Tiltakshavar: Rune Ulvatn 
Ansvarleg søkjar: Haugen VVS AS 
Søknadstype: Søknad om ending av løyve til tiltak etter plan- og bygningslova (pbl) §§ 

20-1 og 20-3/20-4 
 
 
Tiltak 
Saka gjeld søknad om endring av gitt løyve til etablering av felles veg og VA-anlegg for Selfallet 
bustadfelt , jf. vedtak datert 07.02.2007. Endringa gjeld høgdeplassering av vegen.  
 
Det vert elles vist til søknad mottatt 22.07.2019 og supplert 04.10.2019.  
 
Planstatus 
Eigedommen ligg i regulert område innanfor det som i reguleringsplanen for Selfallet, planid: 
12602006000400, er definert som veg og fortau. 

 
 
Dispensasjon 
Tiltaket krev dispensasjon frå regulert høgdeplassering av vegen.  

Det er søkt dispensasjon med slik grunngjeving:  

 
 
Uttale frå anna styresmakt 
Det er ikkje henta inn uttale frå anna styresmakt. 

Kommunen legg til grunn at søknad om dispensasjon på grunn av tiltaket sin art og plassering ikkje 
skal sendast på høyring til Fylkesmannen i Hordaland, jf. fylkesmannen sitt brev av 31.01.2012. 
Fylkesmannen i Hordaland får vedtaket til klagevurdering. 
 
Synfaring 
Kommunen har vore på synfaring på vegen saman med ansvarleg søkjer og tiltakshavar den 
30.09.2019. 
 
Etter synfaringa har ansvarleg søknad lagt frem forslag til avbøtande tiltak: 

 

 
 
Nabovarsel 
Tiltaket er nabovarsla i samsvar med pbl. § 21-3.  
 
Det ligg føre slike merknader:  
 
Gbnr 45/431 – Selfallet 115, Torstein Myrtveit, i e-post av 03.07.2018: 

Gbnr 45/440, Selfallet 119, Werner og Torill S. Oset i brev datert 02.07.2018. 

Gbnr 45/440, Selfallet 117, Gavin S. Williams og Linda Nymark i brev datert 04.07.2018. 

Gbnr 45/465, Selfallet 123, Ole-Kristian Hellesøy og Ragnhild Smith i brev datert 04.07.2018: 

Gbnr 45/439, Selfallet 136, Christian F. og Linda Kristin Glomnes i brev datert 02.07.2018: 

 
 
Gbnr 45/434, Selfallet 134, Arne Thilesen og Kristine Mangersnes i brev datert 02.07.2018: 

Gbnr 45/426, Selfallet 132. Fredrik Haugland og Anette Sture Sæthre i e-post av 03.07.2018: 

Gbnr 45/404, Selfallet 108, Arve og Linda Hansen i e-post av 27.06.2018. 

 
 
Tiltakshavar har kommentert nabomerknad ved brev datert 22.07.2019:  

Plassering 
Plassering av tiltaket er vist i situasjonsplan.  
 
VURDERING 
Nabomerknad 
Felles for fleire av nabomerknadane er handtering av overvatn. Det er stilt vilkår for dispensasjonen 
som gjer at overvatn blir handtert på vegarealet og dermed ikkje vil få betyding for eigedomane. 
Nabomerknadar som omhandlar overvatn er dermed tatt til følgje.  
 
Vidare kjem det fram i fleire av nabomerknadane at dispensasjonssøknaden burde vore fremma 
samstundes med prosjekteringa. Ei endringssøknad skal alltid leggjast fram så snart ein blir klar om 
endringa. At den blir lagt frem på eit seinare tidspunkt vil likevel ikkje få betyding for vurderinga. 
Saka skal handsamast som om den omsøkte endringa ikkje er etablert.    
 
I fleire av nabovarsla kjem det fram at eigedomane har fått ekstra kostnader som følgje av 
høgdeforskjellen fordi dei måtte etablere forstøtningsmurar.  
Kommunen finn ikkje at dette kan vere eit avgjerande moment. Endringa i høgde er ikkje av ei slik art 
at tilpassing til vegen ikkje kan løysast med fylling/skråning.  
 
Vidare peikar fleire av nabomerknadene på at endra høgde på vegen førar til økt innsyn på 
eigedomen. For eigedomane som kjem med nabomerknad er endringa på vegen frå 0-48 cm.  
 
Det følger av pbl. § 29-4 at endra høgdeplassering skal godkjennast av kommunen. I denne saka er 
høgdeplasseringa regulert og endra høgde krev dispensasjon. For tilfeller som ikkje krev dispensasjon 
følgjer det av Rundskriv H-8/15 at;  «Plan- og bygningsloven § 29-4 forutsettes praktisert slik at 
tiltakshavers ønske imøtekommes der ikke avgjørende grunner taler imot dette. Med avgjørende 
grunner sikter en særlig til plassering og høyde som medfører betydelig ulempe for f. eks. 
naboeeiendommer og/eller omkringliggende miljø. Det er kun i tilfeller der det objektivt sett kan 
konstateres betydelig ulempe for naboeiendommer eller omkringliggende miljø at kommunen kan 
utøve "kan"-skjønnet etter plan- og bygningsloven § 29-4 første ledd (fritt skjønn). I praksis skal det 
mye til for at naboer i tettbygd strøk blir hørt med protest eller klage over tap av utsikt eller reduksjon 
i solforhold. Dette er forhold som vil være påregnelig i boligfelt, og særlig i forbindelse med 
kommunal fortettingspolitikk.». Videre følger det i rundskrivet at «Plan- og bygningsloven § 29-4 
første ledd rekker ikke så langt at den hjemler adgang til å kreve bygning oppført med én etasje hvor 
det er søkt om to etasjer. En slik adgang må som en hovedregel være hjemlet i godkjent arealplan14 

(med krav om at bebyggelsen skal være i en etasje), eller gjennom krav til strøkstilpasning etter plan- 
og bygningsloven § 29-2.» 
 
Sjølv om Rundskrivet gjeld plassering etter pbl. § 29-4, vil vurderinga av kva som er pårekneleg innsyn 
i bustadfelt vere relevant i dispensasjonsvurderinga. Bygningsstyresmakta finn at innsynet til 
bustadene etter endra høgdeplasseringa av vegen er innafor det som ein må rekna med i eit regulert 
bustadfelt.   
 
Vidare visast det til at avkjørslar som følgje av endringa blir uoversiktlig og bratt.  
 
Avvika er følgjande;  

 
 
Bygningsstyresmakta har vore på synfaring i feltet og sett på dei ulike avkjørsla. Høgdeforskjell 
mellom regulert byggehøgde, topp golv, og veg som omsøkt, er ikkje av eit slikt omfang at dette 
aleine førar til at avkjørsle blir uoversiktlig og bratt. Kommunen finn ikkje at avvik i høgde mellom 
planert tomt og avkjørsel inneber ei så stor ulempe at endringa ikkje kan godkjennast.  
 
Dispensasjon  
Det er to vilkår som må vere oppfylt for å gje dispensasjon etter pbl. § 19-2. 
For det første må dei omsyna som ligg bak føresegna det dispenserast i frå ikkje verte vesentleg 
tilsidesett. For det andre må fordelane ved å gje dispensasjon vere klart større enn ulempene, etter 
ei samla vurdering. 
 
Ved dispensasjon frå planar skal det leggjast særleg vekt på nasjonale og regionale rammer, og det 
bør ikkje gjevast dispensasjon frå planar når ei direkte råka statleg eller regional styresmakt har gjeve 
negativ uttale til søknaden, jf. pbl. § 19-2 (4). 
 
Ved dispensasjon frå lov og forskrift skal det leggjast særleg vekt på dispensasjonen sine 
konsekvensar for helse, miljø, tryggleik og tilgjenge. 
 
Kommunen kan setje vilkår for dispensasjonen, jf. pbl. § 19-2. Vilkåra må liggje innafor ramma av dei 
omsyn lova skal ivareta, og det må vere ein naturleg samanheng mellom dispensasjon og vilkår, til 



 
  

Side 14 av 17 
 

dømes slik at vilkår så langt som mogleg kompenserer for ulemper dispensasjon kan medføre, jf. 
Ot.prp. nr. 56 (1984-85) s 102. 
 
Omsyna bak regulert byggehøgde er føreseieleg utbygging, og sikring av lys, sol og utsikt for 
naboeigedomar, samt tilpassing til terreng og naboeigedomar.  
 
Som det kjem fram av saksutgreiinga inneber søknaden om endring i denne saka at vegen får endra 
plassering i høgde frå +0,54 til -0,02.  
 
Kommunen har fått opplyst av ansvarleg søkjer at høgda på vegen delvis er endra for å ta vare på 
verna malmgruve i område FL5, ettersom plassering i reguleringsplan ikkje var nøyaktig og 
malmgruva strakk seg ut i vegen. Samstundes som vegen måtte hevast for å få overdekning på 
spillvassleidning, dersom felles sjøfallsleidning skulle kunne nyttast utan pumpestasjon for heile 
feltet.  
 
Kommunen har vurdert nabomerknadane og finn at andre ulempe enn tilhøve knytt til overvatn ikkje 
overstiger det som ein må rekne med i eit regulert bustadfelt.  
 
Når det gjeld overvatn har ansvarleg søkjer kome med forslag til løysing. For eigedomane nord for 
vegen er det føreslått at fortau blir asfaltert med fall mot vegbanen. Vegbanen har allereie fall mot 
sør, på den måten vil vatn som kjem i vegen bli leda vekk frå eigedomane på nordsida.   
 
For eigedomane sør for vegen er det føreslått å frese spor i asfaltdekket på tvers av avkjøringar, med 
fall mot sideterreng. Bygningsstyresmakta har vore på synfaring og det er synlig spor i vegskuldera at 
vatn slik det er i dag blir liggjande igjen på terreng og ikkje blir drenert. Bygningsstyresmakta finn 
ikkje at foreslått løysing er tilstrekkeleg til å få vekk overvatn må sørsida av vegen.  
 
Endring i veghøgde vil føre til at overvatn i større grad vert leda til eigedomane på sørsida av vegen. 
For å få overvatn vekk frå eigedomane finn bygningsstyresmakta at det må etablerast rist ved 
avkjørsel til bnr. 439, 434 og 426 (markert med gult i kartet under). Vidare må det etablerast 
spillvassleidning (markert med grønt i kartet) i vegskulder frå rist ved bnr. 439 og ned til ny kum 
markert med rødt i kartet under. Ny kum skal ha påkobling mot eksisterande kum i grense mellom 
gangveg og bnr. 431 

Avkjørslane til bnr. 439, 434 og 426 er per i dag ca. 6, 9 og 13 meter brei. Avkjørslane er dermed ikkje 
definert og opparbeidd i tråd med byggeløyve. Sjå situasjonsplanar under som visar godkjent 
avkjørsel.  
 

  
Situasjonsplan byggesøknad gnr. 45 bnr. 434 Situasjonsplan byggesøknad gnr. 45 bnr. 426 
 

 
Situasjonsplan byggesøknad gnr. 45 bnr. 439 
 
Bygningsstyresmakta har praksis og akseptere avkjørslar opp til ca. 5 meters bredde. På bakgrunn av 
dette settast det som vilkår at risten ved avkjørslane skal vere ca. 5 meter. Bygningsstyresmakta 
anmodar eigarar av bustadene og tiltakshavar/ansvarleg søkjer om å ha ei dialog slik at ein kan finne 
ei løysing saman kor risten skal plasserast slik at avkjørslane kan bli definert i tråd med dette.  
 
Skisserte vilkår inneber at overvatn blir løyst i vegarealet og dermed ikkje medfører ei auke ulempe 
for naboar.  

Bygningsstyresmakta har og vektlagt at alternativ utføring av leidningsnett med pumpestasjon for 
spillvatn hadde vore ei dårlegare løysing på lang sikt.  
 
Etter ei samla og konkret vurdering finn kommunen at vilkåra er oppfylt for å gje dispensasjon frå 
regulert planerings høgde.  
 
Plassering 
Tiltaket vert godkjent plassert slik det går fram av søknaden.  
 
VEDTAK: 
Med heimel i plan- og bygningslova § 19-2 vert det gjeve dispensasjon frå regulert høgde for veg 
plassering av veg som bygd, jf innsendt dokumentasjon på høgdeplassering av vegen i brev datert 
04.10.2019. 

1. Fortau skal ferdigstilles med fall mot vegbane.  
2. Det skal etablarast rist på ca. 5 meter bredde for håndtering av overvann foran avkjørsel til 

bnr. 426, 434 og 439, samt etableres ny overvannskum ved enden 426. Ny overvannskum 
skal ha påkobling mot eksisterande overvannskum i grensen mellom gangveg og bnr. 431. 
Frå rist ved 439 til  ny overvannskum ved enden av 426 skal det etablerast 
overvannsleidning  

 
Med heimel i plan- og bygningslova §§ 20-1 l, jf. § 20-3 vert det gjeve løyve til endring av tiltak i 
samsvar med søknad og på  følgjande vilkår: 
 
1. Tiltaket skal plasserast i tråd med innsendt dokumentasjon på høgdeplassering av vegen i 

brev datert 04.10.2019, jf. pbl. § 29-4/SAK § 6-3.  
 
 
 
Mynde 
Saka er handsama og avgjort administrativt i medhald av delegert mynde, jf. kommunelova § 23 nr 4 
og gjeldande delegeringsreglement. 
 
Klage 
Vedtaket er eit enkeltvedtak etter reglane i lov om offentleg forvaltning (fvl). Vedtaket kan klagast på 
til kommunen, jf. fvl. §§ 28-36. Klagefristen er 3 veker, jf. fvl § 29 (1).  Det er nok at klagen er postlagt 
innan fristen går ut. Klagen skal sendast skriftleg til kommunen. I klagen skal det gå fram kva det vert 
klaga på i vedtaket, og kva endringar ein ønskjer. Klagen skal grunngjevast.  
Føretak som har fått avslag på søknad om ansvarsrett har særskilt rett til å klage over dette vedtaket. 
Før det kan reisast søksmål om vedtaket er gyldig eller krav om erstatning, må høve til å klage på 
vedtaket vere nytta fullt ut, jf. fvl. § 27b.  
 
Kopi av dette vedtaket, samt andre saksdokument, skal alltid vere tilgjengeleg på byggeplassen. 
 
Ved all vidare kontakt i denne saka, ver venleg og referer til saknr.:  
 
Ansvar 
Tiltakshavar er ansvarleg for at byggverket vert oppført i tråd med føresegner gjeve i eller i medhald 
av plan- og bygningslova, jf. pbl. § 23-1, 2. ledd. Om søknaden er i strid med offentlege føresegner 
gjeld føresegnene føre løyvet. Vedtak etter plan- og bygningslova inneber ikkje avgjerd i 
privatrettslege tilhøve, jf. pbl. § 21-6. 

Bortfall av løyve 
Om byggearbeidet ikkje er sett i gang innan 3 år etter at rammeløyvet er gitt, eller vert innstilt i 
lengre tid enn 2 år, fell løyvet bort, jf. pbl. § 21-9. Dette gjeld også dispensasjonsløyvet. 
 
Avfall 
Alt avfall som tiltaket fører med seg skal leverast til mottak godkjent av forureiningsstyresmakta.  
 
Ferdigstilling 
Tiltaket skal avsluttast med ferdigattest, jf. pbl. § 21-10 og SAK § 8-1. Ingen delar av byggverket må 
takast i bruk før ferdigattest eller mellombels bruksløyve ligg føre. 
 
Gebyr 
Med heimel i plan- og bygningslova § 33-1 og gebyrregulativ for Radøy kommune vedteke i 
kommunestyret 30.03.17 vert det følgjande gebyr i saka: 
 

Kode 9.1.5 Dispensasjon kr 8 200,- 

Kode 10.2.10 Delt sakshandsaming kr 3 200,- 

    

 Totalsum kr 11 400
,-  

Gebyret skal vere betalt innan 30 dagar rekna frå fakturadato og før arbeidet setjast i gang, jf plan- 
og bygningslova § 21-4, sjette ledd. 
 
 
 
 
Med helsing 
Silje Haukedal  Silje Haukedal 
konst. leiar teknisk forvaltning leiar teknisk forvaltning 
 
Dette dokumentet er elektronisk godkjent og har difor ingen signatur. 

 
Mottakere:    
Haugen VVS AS Fabrikkgaten 7B 5059 BERGEN 
 


